
ᐱᖁᔭᖅ ᐋᖅᑭᒋᐊᖅᑕᐅᕗᖅ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᓲᓄᑦ ᐱᖁᔭᖅ 
(ᐊᖏᖅᑕᐅᔪᖅ ᒪᐃ 16, 2013)

ᑲᒥᓯᓇ ᓄᓇᕗᒥᑦ, ᐅᖃᐅᔾᔨᖅᑕᐅᑎᓪᓗᒍ ᐱᖁᔭᐅᑎᓪᓗᒍᓗ ᒪᓕᒐᓕᐅᕐᕕᖕᒥᑦ, ᐅᑯᑎᒎᓄᑦ ᒪᓕᒡᓗᒍ: 

1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᓱᕈᓯᕐᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑕᓲᓄᑦ ᐱᖁᔭᖅ. 

2. ᐃᓚᖓ 1 ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ ᓂᑭᑦᑖᖅᓯᒪᔪᒥᒃ: 

“ᓱᕈᓯᒥᑦ ᓴᖅᑭᔮᓂᕐᓗᒃᑎᑦᑎᓂᖅ ᐊᓐᓄᕋᐃᖔᖅᑎᓪᓗᒍ” ᑐᑭᓕᒃ ᓱᕈᓯᒥᑦ ᓴᖅᑭᔮᓂᕐᓗᒃᑎᑦᑎᓂᖅ 
ᐊᓐᓄᕋᐃᖔᖅᑎᓪᓗᒍ ᑐᑭᖓᓂᒃ ᐱᕋᔭᒃᑐᖃᕐᓂᒃᑯᑦ ᒪᓕᒐᖓᓂᒃ (ᑲᓇᑕᒥᑦ); (child pornography)

3. ᐋᖅᑭᒋᐊᖅᑕᐅᕗᖅ ᐃᓚᖓ 2: 
(a) ᓈᓴᐅᑎᓕᒃᑲᓐᓂᕐᓗᒍ ᐃᓚᖓ 2 ᐃᓚᒃᑲᓐᓂᖓᓄᑦ 2(1); 
(b) ᐃᓚᓗᒍ ᐅᑯᓂᖓ ᖄᖏᕐᓗᒍ ᐃᓚᒃᑲᓐᓂᖓ (1): 

ᐃᓄᐃᑦ ᐅᒃᐱᕆᔭᖏᑦ
(2) ᑖᓐᓇ ᐱᖁᔭᖅ ᐊᐅᓚᑕᐅᓂᐊᖅᑐᖅ ᑐᑭᓕᐅᕆᓗᒍᓗ ᒪᓕᒡᓗᒍ ᐅᑯᓂᖓ ᐃᓄᐃᑦ 

ᐅᒃᐱᕆᔭᖏᓐᓂᒃ: 
(a) ᐃᓅᖃᑎᒌᑦᑎᐊᕐᓂᖅ (ᐊᓯᒥᓂᒃ ᐃᒃᐱᒍᓱᑦᑎᐊᕐᓂᖅ, ᐃᓅᖃᑎᒌᑦᑎᐊᕐᓂᖅ ᐊᒻᒪ 

ᑲᒪᑦᑎᐊᕐᓂᖅ ᐃᓅᖃᑎᒥᒃ); 
(b) ᑐᙵᓇᕐᓂᖅ (ᒪᑐᐃᖓᓂᖅ ᐃᓚᐅᑎᑦᑎᓂᕐᒧᑦ, ᐃᓕᕋᓇᖏᓐᓂᖅ); 
(c) ᐱᔨᑦᑎᕐᓂᖅ (ᐃᓚᒃᑎᓐᓂᒃ, ᐃᓅᖃᑎᑦᑎᓐᓄᓪᓗ ᐊᒻᒪ ᓄᓇᖃᑎᑦᑎᓐᓂᒃ 

ᐱᔨᑦᑎᕐᓂᖅ, ᑕᒪᒃᑭᓘᓐᓃᑦ) 
(d) ᐋᔩᖃᑎᒌᖕᓂᖅ (ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪ 

ᐊᖏᖃᑎᒌᓐᓂᒃᑯᑦ); 
(e) ᐱᓕᒻᒪᒃᓴᕐᓂᖅ ᐅᕝᕙᓘᓐᓃᑦ ᐃᑲᔪᖅᑎᒌᖕᓂᖅ (ᐃᓅᑐᔾᔨᖏᓪᓗᓂ 

ᐱᓕᕆᔭᕆᐊᓕᖕᓂᑦ ᐃᖅᑲᓇᐃᔭᖃᑎᖃᕐᓗᓂ) ᐊᒻᒪ 
(f) ᖃᓄᖅᑑᕐᓂᖅ (ᐃᓱᒪᒃᓴᖅᓯᐅᕐᓂᖅ ᐋᖅᑭᒃᓯᓇᓱᒡᓗᓂᓗ). 

ᐊᓯᖏᓪᓗ ᐃᓄᐃᑦ ᐅᒃᐱᕆᔭᖏᑦ 
(3) ᑎᑎᕋᖅᓯᒪᔪᖅ (2) ᓇᓗᓇᐃᖅᓯᕗᖅ ᐃᓄᐃᑦ ᐅᒃᐱᕆᔭᖏᓐᓂᒃ, ᐅᑯᐊᓗ 

ᐊᑐᖅᑕᐅᑐᐃᓐᓇᕆᐊᓕᑦ ᑎᒥᙳᖅᑎᑕᐅᓗᑎᒡᓘᓐᓃᑦ ᐊᐅᓚᑕᖓᑦ ᑐᑭᓕᐅᕆᑎᓪᓗᒍᓘᓐᓃᑦ ᑖᓐᓇ ᐱᖁᔭᖅ: 
(a) ᐃᓄᖑᖅᓴᐃᓂᖅ (ᐱᕈᖅᓴᐃᓂᖅ ᐃᓄᖕᒥᑦ ᐃᓚᒋᔭᐅᑦᑎᐊᓕᕈᓐᓇᖅᓯᖁᓗᒍ

ᐃᓅᖃᑎᖏᓐᓂᒃ); 
(b) ᐃᓄᑦᑎᐊᕙᐅᓇᓱᐊᖅᓂᖅ (ᐱᐅᔪᒥᒃ ᐱᓕᕆᖃᑎᖃᕐᓂᖅ ᐅᕝᕙᓘᓐᓃᑦ 

ᐃᓗᐊᖏᔾᔪᑎᑕᖃᖏᓪᓗᓂ ᐃᓅᓯᕐᒥᑦ); 
(c) ᐱᔾᔪᑎᖓᓂᒃ ᕿᓂᕆᐊᖃᖅᑐᒍ (ᖃᐅᔨᓴᕆᐊᖃᓪᓚᕆᖕᓂᖅ ᑕᑯᓇᒡᓗᒍᓗ 

ᖃᓄᐃᒻᒪᖔᑦ ᐱᑦᑎᐊᖏᓐᓂᖓᓄᑦ ᐅᕝᕙᓘᓐᓃᑦ ᐱᔾᔪᑎᖏᓐᓄᑦ). 

4. ᐋᖅᑭᒋᐊᖅᑕᐅᕗᖅ ᐃᓚᖓ 6 
(a) ᐃᓚᒃᑲᓐᓂᖓ (3) ᐲᖅᑕᐅᓗᓂ “ᒪᒃᑯᒃᑐᖅ ᑭᓯᐊᓂ 19-ᓂᒃ 

ᐅᑭᐅᖃᓕᖅᑎᓪᓗᒍ”. 
(b) ᐃᓚᓗᒍ ᐅᑯᓂᖓ ᖄᖏᕐᓗᒍ ᐃᓚᒃᑲᓐᓂᖓ (3): 

(4) ᑐᕌᖓᔪᒥᒃ ᐃᓚᒃᑲᓐᓂᖓ (1) ᑭᒡᒐᖅᑐᐃᒍᓂ ᐅᑭᐅᖃᓕᖅᑎᓪᓗᒍ 19-ᓂᒃ, ᑕᐃᑲᓂ 
ᐃᓚᒃᑲᓐᓂᖓ (2.2) ᐊᖏᕈᑎᐅᔪᖅ ᐊᖏᖅᑐᑐᐃᓐᓇᕐᒥᓗ ᐅᖓᕙᕆᐊᖅᑕᐅᑐᐃᓐᓇᕆᐊᓕᒃ ᒪᓕᒡᓗᒍ 
ᐃᓚᒃᑲᓐᓂᖓ (3) ᑭᓯᐊᓂᒃ ᐅᑭᐅᖃᓕᖅᑎᓪᓗᒍ 26-ᓂᒃ. 

5. ᐋᖅᑭᒋᐊᖅᑕᐅᕗᖅ ᐃᓚᒃᑲᓐᓂᖓ 7(3)
(a) ᑎᑎᕋᖅᓯᒪᔪᖅ (c) ᐃᓚᓗᒍ “ , ᓴᖅᑭᔮᖅᑎᑕᐅᓂᖓ ᐱᖃᓯᐅᑎᕗᖅ 

ᐅᕝᕙᓘᓐᓃᑦ ᕿᑐᕐᖓᕆᔭᐅᔪᖅ ᓴᖅᑭᔮᓂᕐᓗᒃᑎᑕᐅᓗᓂ ᐊᓐᓄᕋᐃᖔᖅᑎᑕᐅᓗᓂ   
ᐱᖃᓯᐅᑎᓗᒍ,”  ᖄᖏᖅᑎᓪᓗᒍ “ᓄᓕᐊᓂᕐᓗᒃᑕᐅᑎᓪᓗᒍ”; 

(b) ᑎᑎᕋᖅᓯᒪᔪᖅ (n) ᐲᖅᑕᐅᕗᖅ “ᐅᕝᕙᓘᓐᓃᑦ” ᑎᑎᕋᖅᓯᒪᔪᑉ ᐃᓱᖓᓂ; 
(c) ᑎᑎᕋᖅᓯᒪᔪᖅ (o) ᐲᖅᑕᐅᓗᓂ ᐃᓱᓕᕝᕕᖓᓂᒃ ᑎᒃᑕᑯᓗᖕᒥᑦ 

ᑭᖑᕝᕕᖅᑕᐅᓗᑎᓂᓗ ᖃᓪᓗᓈᑎᑐᑦ ᓴᒥ ᑰᓚᓐ; 
(d) ᖄᖏᕐᓗᒍ ᑎᑎᕋᖅᓯᒪᔪᒥᖅ (o) ᐃᓚᓗᒍ ᐅᑯᓂᖓ: 
(p) ᕿᑐᕐᖓᕆᔭᐅᔪᖅ ᑕᐅᑐᒃᑎᑕᐅᒐᔪᒡᓗᓂ ᖃᑕᙳᑎᒌᑦ ᐋᓐᓂᖅᓯᖃᑦᑕᐅᑎᑎᓪᓗᒋᑦ 

ᐱᓇᓱᙱᑎᓪᓗᒍ ᓱᕈᓯᐅᑉ ᐊᖓᔪᖅᑳᖓ ᓄᖅᑲᖅᑎᑦᑎᓇᓱᖏᑎᓪᓗᒍᓘᓐᓃᑦ 
ᑕᐅᑐᖃᑦᑕᖁᓇᒍ; 

(q) ᓴᖅᔮᓂᕐᓗᒃᑕᐅᖏᓐᓇᖅᐸᒃᑎᓪᓗᒍ ᐊᓐᓄᕋᐃᖔᕐᓂᒃᑯᑦ ᕿᑐᕐᖓᕆᔭᐅᔪᕐᓗ 
ᐊᖓᔪᖅᑳᖓ ᐱᓇᓱᐊᖏᑎᓪᓗᒍ ᓄᖅᑲᖅᑎᑦᑎᓇᓱᖏᑎᓪᓗᒍᓘᓐᓃᑦ; ᐅᕝᕙᓘᓐᓃᑦ 

(r) ᑕᑯᒐᔪᒃᑕᖓᑦ ᓱᕈᓯᐅᑉ ᓴᖅᔮᓂᕐᓗᒃᑎᑦᑎᖃᑦᑕᕈᓂ ᐊᓐᓄᕋᐃᖔᕐᓂᒃᑯᑦ 
ᐊᖓᔪᖅᑳᖏᓪᓗ ᓱᕈᓯᐅᑉ ᐱᓇᓱᐊᖏᑎᓪᓗᒍ ᓄᖅᑲᖅᑎᑦᑎᓇᓱᖏᑎᓪᓗᒋᓘᓐᓃᑦ. 

6. ᐋᖅᑭᒋᐊᖅᑕᐅᕗᖅ ᐃᓚᖓ 8:
(a) ᐃᓚᒃᑲᓐᓂᖓ (1) ᐲᖅᑕᐅᕗᖅ “ᕿᑐᕐᖓᕆᔭᐅᔪᖅ ᓴᐳᑎᔭᐅᔭᕆᐊᖃᖅᑐᖅ” 

ᑭᖑᕝᕕᖅᑕᐅᓗᓂᓗ “ᐅᕝᕙᓘᓐᓃᑦ ᑲᙱᓇᖅᑐᖃᖏᑦᑎᐊᖅᑐᒃᑯᑦ ᐅᒃᐱᕆᔭᐅᒍᓂ 
ᕿᑐᕐᖓᕆᔭᐅᔪᖅ ᓴᐳᑎᔭᐅᔭᕆᐊᖃᖅᑐᖅ”. 

(b) ᖄᖏᕐᓗᒍ ᐃᓚᒃᑲᓐᓂᖓ (1) ᐅᑯᐊ ᐃᓚᔭᐅᕗᖅ: 

ᐅᓂᒃᑳᓂᕐᓘᑎᖃᕐᓂᖅ 
(1.1) ᑭᓇᑐᐃᓐᓇᖅ ᐅᓂᒃᑳᓂᕐᓗᒋᐊᖃᖏᑦᑐᖅ ᓴᒡᓗᓗᓂ ᕿᑐᕐᖓᕆᔭᐅᔪᖅ 

ᓴᐳᑎᔭᐅᔭᕆᐊᖃᖅᑐᖅ ᐅᕝᕙᓘᓐᓃᑦ ᓴᐳᑎᔭᐅᔭᕆᐊᖃᑐᐃᓐᓇᕆᐊᓕᒃ. 

(c) ᐃᓚᒃᑲᓐᓂᖓ (5) ᐃᓚᔭᐅᕗᖅ “ ᐅᕝᕙᓘᓐᓃᑦ (1.1)” ᐱᔭᕇᖅᑎᓪᓗᒍ 
“ᐃᓚᒃᑲᓐᓂᖓ (1)”.

7. ᐋᖅᑭᒋᐊᖅᑕᐅᕗᖅ ᐃᓚᒃᑲᓐᓂᖓ 51(2): 
(a) ᑎᑎᕋᖅᓯᒪᔪᖅ (f) ᐲᖅᑕᐅᕗᖅ “ᐊᒻᒪ” ᑎᑎᕋᖅᓯᒪᔪᖅ ᐃᓱᖓᓂᒃ; 
(b) ᐃᓚᓗᒍ ᐅᑯᐊ ᖄᖏᖅᑎᓪᓗᒍ ᑎᑎᕋᖅᓯᒪᔪᖅ (f): 

(f.1) ᐅᓪᓗᓂ 60-ᓂᒃ ᑭᐅᓗᒍ ᐃᓱᒪᒃᓴᖅᓯᐅᕇᖅᑎᓪᓗᒍ ᑐᖁᖓᔪᓕᕆᔨ 
ᖃᐅᔨᓇᓱᖕᓂᖃᖅᑎᓪᓗᒍ ᐃᓅᔪᓐᓂᕐᓂᖓᓄᑦ ᕿᑐᕐᖓᕆᔭᐅᔪᖅ ᐸᖅᑭᔭᐅᑎᓪᓗᒍ 
ᑐᑭᒧᐊᒃᑎᑎᔨ ᐅᕝᕙᓘᓐᓃᑦ ᕿᑐᕐᖓᕆᔭᐅᔪᖅ ᐸᖅᑭᔭᐅᔪᕕᓂᖅ ᑐᑭᒧᐊᒃᑎᑦᑎᔨᒧᑦ 
ᐊᕐᕌᒍᔪᒧᑦ ᐃᓅᔪᓂᖅᑐᕕᓂᐅᑎᓪᓗᒍ; ᐊᒻᒪ 

8. ᑎᑎᕋᖅᓯᒪᔪᖅ 51(2)(f.1) ᐲᖅᑕᐅᕗᖅ ᐅᑯᐊᓗ ᑭᖑᕝᕕᖅᑕᐅᓗᑎᒃ: 

(f.1) ᑭᐅᓗᓂ ᐅᓪᓗᓂ 60-ᓂᒃ ᐃᓱᒪᒃᓴᖅᓯᐅᕇᖅᓯᒪᓕᖅᑎᓪᓗᒍ ᑐᖁᖓᔪᓕᕆᔨ 
ᖃᐅᔨᓇᓱᖕᓂᖃᖅᑎᓪᓗᒍ ᐅᕝᕙᓘᓐᓃᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᕿᒥᕐᕈᑎᓪᓗᒍ ᐃᓅᔪᓐᓂᖅᑐᒥᒃ ᐋᓐᓂᖅᑐᖃᕐᔪᐊᖅᑎᓪᓗᒍᓘᓐᓃᑦ ᕿᑐᕐᖓᕆᔭᐅᔪᖅ 
ᐸᖅᑭᔭᑎᓪᓗᒍ ᑐᑭᒧᐊᒃᑎᑦᑎᔨᒧᑦ ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᐸᖅᑭᑎᓪᓗᒍ 
ᕿᑐᕐᖓᕆᔭᐅᔪᒥᒃ ᐃᓅᔪᓐᓂᖅᑎᓪᓗᒍᓘᓐᓃᑦ ᐋᓐᓂᕐᔪᐊᖅᑎᓪᓗᒍᓘᓐᓃᑦ 
ᑕᐃᑲᙵᑦ ᐊᕐᕌᒎᔪᒥᒃ; ᐊᒻᒪ 

9. ᖄᖏᕐᓗᒍ ᐃᓚᖓ 53 ᐅᑯᐊ ᐃᓚᔭᐅᕗᑦ: 

ᓴᖅᑭᑕᐅᓂᖓ ᐊᕐᕌᒍᑕᒫᖅ ᐅᓂᒃᑳᓕᐊᖅ 
53.1.
ᒥᓂᔅᑕ ᑐᓂᓯᒐᔭᖅᑐᖅ ᑐᑭᒧᐊᒃᑎᑦᑎᔨᒧᑦ ᐊᕐᕌᒍᑕᒫᖅ ᐅᓂᒃᑳᓕᐊᒥᑦ ᒪᓕᒐᓕᕆᕕᖕᒥᑦ ᐊᔪᕈᓐᓂᑐᐊᕈᑎᒃ. 

ᐊᑐᓕᕐᓂᐊᖅᑐᖅ 

10. ᑕᕝᕙᓂ ᐱᖁᔭᕐᒥᑦ ᐱᔾᔪᑎᖓ ᐃᓚᖓ 11, ᐊᑐᓕᕋᔭᖅᖢᓂ ᑕᖅᑭᓂᒃ ᓯᑕᒪᐅᔪᖅᑐᓂᒃ 
ᐅᓪᓗᖓᓂ ᑖᓐᓇ ᐱᖁᔭᖅ ᐊᑐᓕᖅᑎᓪᓗᒍ. 

11. ᑖᓐᓇ ᐱᖁᔭᖅ ᐊᑐᓕᑲᐅᑎᒋᓂᐊᖅᑐᖅ ᑖᒃᑯᐊ ᐃᓚᖓ 8 ᐊᒻᒪ ᑎᑎᕋᖅᓯᒪᔪᖅ 4(1)(b) 
ᐱᖁᔭᒃᓴᒥᒃ 40-ᒥᑦ, ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᖅ, ᓴᖅᑭᑕᐅᑎᓪᓗᒍ ᐱᖓᔪᐊᓂ 
ᑲᑎᒪᓂᐅᔪᒥᒃ ᐱᖓᔪᐊᓂ ᒪᓕᒐᓕᐅᕐᕕᖕᒥᑦ ᐊᑐᓕᖅᑎᓪᓗᒍ. 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

